
Аннотация: Ушбу мақолада университет ва педагогика олий ўқув юртларида 

ўқитиладиган атом физикаси бўлимининг назарий қисмини ўзида акс эттирган 

«Атом физикаси, асосий тушунча, қонун, тажриба ва формулалар» ўқув 

қўлланмасининг мазмуни ҳақида фикр юритилади. 

Аннотация: В данной статье рассматривается содержание учебного пособия 

«Атомная физика, основные понятия, законы, опыты и формулы», в котором 

отражена теоретическая часть атомной физики, преподаваемой в университетах и 

высших учебных заведениях. 

Ҳозирги вақтда фан ва техниканинг турли соҳаларининг тараққиѐтини модда 

тузилиши назариясисиз тасаввур этиш анча қийин масаладир. Шунинг учун физика 

ихтисослиги ва техника йўналишларида таълим олаѐтган талаба-ѐшларни имкони 

борича модда тузилишининг ҳозирги замон назарияси билан таништириш керак. 

Ушбу ўқув қўлланма ана шу вазифани амалга оширишдаги уринишлардан бири 

ҳисобланади. Шу жиҳатдан ҳам  у катта аҳамият касб этади. Бу ўқув қўлланма 

Ўзбекистон олий ва ўрта махсус таълим вазирлигининг тавсиясига мувофиқ, 2018 йил 

«Наврўз» нашриѐтида чоп этилган ва у университетлар, педагогика ва техника олий 

ўқув юртлари студентлари учун шу кунгача асосий ўқув қўлланмалардан бири 

вазифасини бажариб келмоқда. Ўзбекистон Республикасининг кўпгина олий таълим 

муассасаларида синовдан яхши ўтди. Шу сабабли ушбу мақолада «Атом физикаси, 

асосий тушунча, қонун, тажриба ва формулалар» ўқув қўлланмасининг мазмуни 

ҳақида фикр юритилади. 

Модда тузилиши назарияси микроолам  физикасига тегишли назария 

ҳисобланади. Микроолам ҳодисаларини ўрганиш мураккаб методик масала 

ҳисобланади. Чунки унда янги қонуниятларни шакллантириш билан биргаликда, 

классик физиканинг мавжуд қонун-қоида ва тушунчаларини қайтадан кўриб чиқиш 

керак бўлади. Шунинг учун модда тузилиши назарияси анча мураккаб бўлиб, у 

физиканинг замонавий ютуқларига ва кучли математик аппаратга таянади. 

Микроолам ҳодисаларини ўрганиш, уларни асослаб берувчи математик аппарат-квант 

механикани билишни талаб этади. Модда тузилишини ўрганиш атом физикасини 

ўрганишдан бошланади. Шу сабабли ушбу ўқув қўлланма олий таълим 

муассасаларида атом физикасини ўрганишга бағишланган. Бу ҳам шундай ўқув 

қўлланманинг  зарурлигини кўрсатувчи далилдир. 

Бундан ташқари, бугунги кунда олий таълим муассасаларида атом физикасини 

замонавий маълумот ва талаблар асосида баѐн этувчи ўзбек тилида ѐзилган дарслик 

ва ўқув қўлланмалар мавжуд эмас дейилса муболаға бўлмайди. Мавжуд ўқув 

қўлланма ва дарсликлар мазмуни қисман жавоб беради ҳамда катта ҳажмга эга. Уни 

ўрганувчиларга эса бу далил ўзига яраша қийинчиликларни туғдиради. Шу туфайли 

ўзбек тилида ѐзилган ана шундай дарслик ва ўқув қўлланмалар бўлиши керак. 

Шунинг учун ѐзилган ушбу ўқув қўлланма долзарб қўлланма ҳисобланади. 

Бу ўқув қўлланмани ѐзишда таянч-конспект ҳамда  оддийдан мураккабга 

принципларига амал қилинган. Шунинг учун унинг мавзулари оддийдан мураккабга 

қараб борган. Бундан келиб чиққан ҳолда ўқув қўлланмани шартли равишда икки 

қисмга ажратиш мумкин. Биринчиси классик атом физикаси бўлса, иккинчиси квант 

атом физикасидир. Классик атом физикасига оид мавзулар оддий, тушунча, таъриф ва 

исботсиз формулалар шаклида берилган. Бунга мисол тариқасида «Резерфорд 

тажрибаси ва формуласи» мавзусини кўриб чиқиш мумкин. Ушбу мавзу Резерфорд 

тажрибасининг мақсадини баѐн қилиш билан  бошланган. Шундан сўнг Резерфорд 

тажрибасининг мазмуни қисқа, аниқ ва лўнда баѐн қилинган. Бунда шу тажрибада 

снаряд вазифасини бажарувчи альфа-заррага тўхталиб кетилган. Кейин атомнинг 

планетар модели баѐн қилинган ва кейин альфа-зарраларнинг сочилиш назарияси 

қисқача берилган. Бунда альфа-зарранинг нишонга олиш масофаси формуласи 

исботсиз келтирилган. Шунингдек, Резерфорд формуласининг уч хил кўриниши ҳам 

юқорида айтилганидек исботсиз берилган ва тушунтириб ўтилган. Квант атом 

физикасига тегишли мавзулар эса мураккаброқ тушунча, таъриф ҳамда исботи деярли 

келтирилган формулалар кўринишида баѐн этилган. Бунда квант механика ва олий 

математика элементларидан самарали фойдаланилган. Мавзуларнинг шундай шаклда 

баѐн этилиши квант атом физикасининг мураккаблиги билан боғлиқлиги айтилган. 

Ана шундай мавзулардан бири «Водород атомининг квант назарияси» мавзуси 

ҳисобланади. Мавзу водород атоми учун Шредингер тенгламаси декарт 

координаталар системасида ѐзилиб, ушбу тенгламани бундай кўринишда ечиш 

ноқулай эканлиги таъкидланган. Шу сабабли тенглама сферик координаталар 

системасида ечилган. Нима сабабдан тенгламани сферик координаталар системасида 

ечиш кераклиги  исботлаб берилган. Тенглама Фурье методидан фойдаланиб ҳар бир 

ўзгарувчиси алоҳида бўлган учта тенгламага ажратилган. Ҳар бир тенглама алоҳида 

ечилган. Биринчи тенгламанинг ечимидан магнит квант сонининг физик мазмуни 

келиб чиққан. Иккинчи тенгламанинг ечимидан эса орбитал квант сонининг физик 

маъноси келиб чиққан. Учинчи тенгламанинг ечимидан эса бош квант сонининг 

физик мазмуни келиб чиққан. Шуни айтиш керакки, ҳар бир тенгламанинг ечими 

тўлиқ келтирилган. Учинчи, яъни радиал тенгламанинг ечимидан эса биринчи Бор 

орбитаси радиусининг физик мазмуни келтириб чиқарилган. Шунингдек, электрон 

орбиталлар тўғрисида ҳам етарлича тўлиқ фикр юритилган. Тенгламанинг ечимидан 

водород атомининг Бор назариясида ҳосил қилинган водород атомининг энергия 

формуласини келиб чиқилиши ҳам кўрсатиб кетилган. Бор назариясининг 

кризисининг мавжуд бўлиш сабаби тўлиқ кўрсатиб ўтилган. Ушбу мавзу атом 

физикасида жуда ҳам муҳим мавзу эканлиги таъкидланган. 

Шуни таъкидлаш лозимки, бу ѐзилган ўқув қўлланмада келтирилган мавзулар 

кетма-кетлиги педагогика университети ҳамда олий таълим муассасалари физика ва 

уни ўқитиш методикаси бакалавриат йўналишидаги умумий физиканинг «Атом 

физикаси» бўлими бўйича давлат таълим стандарти(ДТС) ва намунавий ўқув 

дастурига тўла мос келади. Ундан ташқари республикадаги университетларнинг 

физика ихтисослиги бўйича бакалавриат йўналишида ўқитиладиган атом физикаси 

бўйича давлат таълим стандарти ва намунавий ўқув дастурига ҳам мос келади. Ундан 

техника олий таълим муассасаларида дарс берадиган профессор-ўқитувчилар ҳамда 

ѐш ўқитувчилар, шунингдек атом физикасини ўрганишга қизиққанлар фойдаланиши 

мумкин. 

Ўқув қўлланмага унга баѐн этилган мавзулар бўйича назорат саволлари ва ана 

шу мавзуларга оид тестлар киритилган. Улар атом физикасини  мустақил ҳамда қисқа 

вақт ичида қайта ўрганишга, ўрганаѐтганларнинг олган билимларини янада 

мустаҳкамлашга анча ѐрдам беради. Ўқув қўлланма ўзбек тилида ѐзилганлиги 

туфайли, муаллифлардан тушунча ва ибораларнинг ўзбек тилида тавсифлашда кўп 

қийинчиликларни енгиш талаб этилди. 

Ўқув қўлланма сўз боши, 9 та боб ва фойдаланилган адабиѐтлар рўйхатидан 

иборат. Ҳар бир бобнинг охирида шу боб бўйича резюме ва ушбу бобга доир тестлар 

келтирилган. Ўқув қўлланманинг ҳажми 252 бетни ташкил этади. Ишлаб чиқилган 

ушбу қўлланма атом физикасининг асосий қонунлари, қоидалари, формулалари, 

жараѐнлари ва хулосаларини талабалар интеграцион шаклда қисқа вақтда 

такрорлаши, эслаб қолиш ва қайта мустақил ўрганишига имкон беради. 

